
সুন্দৰ মস্তক প্ৰভু বিসাল ললাট।

উন্নত নাসিকা গলে হৃদয়ে কপাট॥

আজানু প্ৰমান গলে দুই বাহু দণ্ড।

প্ৰকাশিত নাসিকাবে দুই স্তন খণ্ড॥

ক্ষীণ কঙ্কাল নাথ অদ্ভুত সুন্দৰ।

প্ৰভুৰ উত্তম পৃষ্ঠ সুন্দৰ উদব।

নিৰ্মান কৰিলা প্ৰভু কটিস্থল।

পশ্চাতে প্ৰকাশ কাখে চৰণ কমল॥

মুখ চক্ষু কৰ্ণ নহি কবে প্ৰকাশিত।

ৰাখিল পশ্চাতে এক কৰিম নিৰ্ম্মিত।

এই মতে বলভদ্ৰ কৰিয়া নিৰ্ম্মান।

জগন্নাথ সেইমতে কবিল বিধান।

সুভদ্ৰা দেবীক তবে নিৰ্মান কৰিল।

সেই মত অভিপ্ৰায় হস্ত নাগঢ়িল।

সুদৰ্শন চক্ৰ কৈল ডণ্ডেব আকাৰ।

শেষ অঙ্গ পশ্চাতে নিৰ্ম্মিব আৰবাৰ।

চাৰি মূৰ্ত্তি বিশ্বকৰ্ম্ম কৈল কতুহলে।

চতুৰ্দশ দিন শেষ হৈল হেনকালে॥

প্ৰভুৰ কপট লীলা বুঝিবেক কোনে।

দৈবেব নিবন্ধ আছে বিধিৰ ঘটনে।

চতুৰ্দশ দিন শেষ দেখি নৰপতি।

হৰ্ষে বিষাদে ৰাজা চিন্তে মহামতি কেন।

অভিপ্ৰায় নাথ হৈলা নিৰঞ্জন॥

দেখিবাৰে অধিক চঞ্চল হৈল মন।

শক্তি হীন দেখি এই বৃদ্ধ ব্ৰাহ্মণ॥

জানে বা নাজানে এই কৰিতে গঠন।

কোন ৰূপ গঢ়ি আছে নাজানি নিশ্চয়।

উপদেশ দিলে তবে ভাল মন্দ হয়॥

সেইতে নাথেৰ ৰূপ বেদে নাহি জানে।

নাজানোহো কোন মূৰ্ত্তি কৰিল ব্ৰাহ্মণে॥

